
Palakaw

O palakaw haanay haw i, o paloma’ay to foting, o nicidekay a taneng ato
fana’ no to’as no mita o Pangcah to pifoting konini.

Itini 1 ka’oripan no mita o Pangcah iti:ya ho, ira ko 1 lotokay, ira ko 1
hadhaday, ira ko 1 lawacay no riyar, ira ko i taliyokay no fanaw, ira haca ko 1
seloselotan cinanomay a pala a ma’orip. Ano 1 cowacowa to ko tamdaw a
ma’orip haw i, caay ka awa ko fana’ ato taneng no to’as a miringi to
masamaamaanay a kaitiraan nangra a ma’orip.

Itini 1 kaetip no Fata’an a niyaro’, o Laso’ay han no mato’asay ko
pipangangan, poener ko pala itira, adihay ko nanom saka, o seloselotan a
’arawen iti:ya ho, matiya o awaayay ko epoc a ma’orip itira. Nikaorira adihay
ko masamaamaanay a foting, ira ko lilas, ira ko kedacay, ira ko ’ili*, ira ko
toda”, ira ko tingir, ira ko kafos ato rarokoh itira. nika o ta’akay a foting
komaen to mamangay a foting, safaloco’ sato ko mato’asay, samaanen a
paloma’ tonini a foting ta ma’orip a maemin saan. o roma” sato, samaanen ta
itini 1 taliyok no loma’ ko kaitiraan nonini a masamaamaanay a foting saan
cangra. Orasaka, misanga’ cangra to kaitiraan noya masamaamaanay a foting,
karkaren nangra ko sera a misafanaw, ta micomod ko nanom, itira toya
masafanaway a nanom 1, sanga’en nangra ko matoloma’ay kaitiraan noya
foting a maemin.

O sowal ni Lalan o painiay haw 1, tolo a tongroh ko pisanga’ toya
palakawan. I kalaeno haw 1, o ta’akay a ’awol ko mapateliay, o kakamokoan no
ta’akay a foting, 1 kalaeno noya ’awol 1 laloma’ no sera 1, ira ko tingir ato toda
itira, 1 sakatosa a tongroh haw i, o ma’icangay a lalidec ko mapateliay, o
kakamokoan no dadamcik ato kafos itira, 1 sakatolo a tongroh haw 1, o ’arifakar
ko mapateliay, o kakamokoan no cicikafay a nampokoy ato masamaamaanay a
foting no ’alo itira, malopilimekan nora foting ko loma’ nangra, ta caay ka kaen
no ta’akay a foting ko mamangay a foting. Matira saka marayray ko nikaira a
ma’orip ato pawawa itira ko masamaamaanay a foting.

Caay to ka talacowacowa a mifoting ko itiya:ay a mato’asay no mita. ano
mangalay to foting haw 1, tangsol a tayra 1 lihoc no loma’ a mifotng. matakaw
kako to kafos ano saan haw 1, ira ko kafos. ano mangalay kako to kedacay saan
haw 1, ira ko kedacay. Caay ka nikaw cangra to kakaenen. Itiyatiya:to ko
mato’asay no mita a mafana’ misanga’ to kaka’oripan a serayan. Onini a
palakaw haw 1, o cecay to pipahapinang to taneng ato fana’ no to'as no mita o
Pangcah.

